
 

Agile verkefnastjórnun með Scrum 
Námskeiðið er ætlað áhugafólki um verkefnastjórnun, fólki sem stýrir 
verkefnum og/eða tekur þátt í störfum verkefnishópa. Hugmyndafræði 
Agile í stjórnun verkefna er sprottinn upp úr hugbúnaðariðnaði en 
hefur undanfarið verið að breiðast út í fleiri greinar atvinnulífsins. Á 
námskeiðinu verður gefið yfirlit yfir helstu aðferðir innan Agile, sérstök 
áhersla verður lögð á Scrum aðferðafræðina sem hefur náð 
töluverðum vinsældum síðustu ár.  
Hvenær: Fim. 18. feb. kl. 8:30-12:00 
Kennarar: Viktor Steinarsson, B.Sc. í tölvunarfræði, MPM og 
verkefnastjóri hjá Glitni, hugbúnaðarlausnum og Dr. Helgi Þór 
Ingason, dósent, véla- og iðnaðarverkfræðingur. 
Verð:  15.500 kr. 
 
Markviss framsögn 
Ætlað öllum þeim sem vilja efla hæfni sína í munnlegri framsetningu 
efnis, við kynningu verkefna, fyrir verkkaupum, á sviðsfundum, á 
vinnufundum með samstarfsfólki og við önnur starfstengd tækifæri. 
Farið er í framsögn, framburð og raddbeitingu. Tilgangur 
námskeiðsins er að auka kunnáttu fólks við framsetningu talaðs máls. 
Á námskeiðinu verða gefin hagnýt ráð um undirbúning, framsögn og 
framkomu við flutning erinda. Fjallað verður um leiðir til að fanga 

athygli fólks og halda henni og að koma máli sínu vel á framfæri  
Hvenær: Fim. 18. og 25. feb. kl. 16:15-19:15 (2x) 
Kennari: Margrét Pálsdóttir, málfræðingur og kennari 
Verð:  18.500 kr. 
 
Facebook sem markaðstæki 
Á þessu grunnnámskeiði er fyrst og fremst farið í rétta, tæknilega 
uppbyggingu Facebook síðunnar, þannig að hún nýtist sem allra best í 
samskiptum við markaðinn. Inn í tæknilegar leiðbeiningar er fléttað 
hugtökum og aðferðum markaðssetningar á samfélagsvefjum. Farið 
yfir hvaða meginreglur gilda til að síðan nái sem mestum og 
víðtækustum áhrifum og ýmis „tip og tricks“ gefin. Auglýsingar fyrir 
samskiptanetið eru skoðaðar sérstaklega og þá rætt um markvissa 
uppsetningu, orðaval og markhópa. 
Hvenær: Þri. 23. og fim. 25. feb. kl. 9:00-12:00 
Kennari: Maríanna Friðjónsdóttir, sviðsstjóri hjá Kvikmyndaskóla 
Íslands 

Verð:  14.500 kr. 
 
 



 

Brestir í innviðum ríkisins – smáríki, stjórnun þeirra og veikleikar 
Einstaklega spennandi fyrirlestrarröð þar sem gefin verður heildstæð 
mynd af ríkinu og eðli þess, skýrt frá alþjóðlegum kenningum um 
vangetu ríkisins til þess að taka hina „bestu mögulegu ákvörðun“ og 
settar fram lausnir um til hvaða ráða grípa verði svo agi og festa 

einkenni stjórnun hins opinbera. Notuð verður einföld og þverfagleg 

nálgun - og jákvætt viðhorf - til að skýra viðfangsefnið. 
Með hliðsjón af mikilli þjóðfélagsumræðu um ríkið og ábyrgð valdhafa 
er tímasetning þessa námskeiðs einstök. 
Hvenær: Mið. 24. feb. - 17. mars kl. 17:15-19:15 (4x) 
Kennari: Ólafur Reynir Guðmundsson, lögfræðingur, MPA/MBA 
Verð:  15.500 kr. 
 
Vinnugleði – mín vinna, mitt viðhorf 
Hagnýtt námskeið fyrir alla þá sem hafa áhuga á að bæta sig, 
blómstra og auka vinnugleði sína í daglegu starfi. Jákvæð viðhorf og 
jákvæð hegðun þar sem við nýtum styrkleika okkar, finnum að við 
erum að gera gagn, temjum okkur bjartsýni, höfum áhrif á aðstæður 
okkar og vinnum í góðu samstarfi eru þættir sem skipta miklu máli fyrir 
okkur sjálf sem einstaklinga, árangur í starfi og starfsandann á okkar 
vinnustað.  
Hvenær: Fim. 11. mars kl. 13:00-15:50 
Kennari: Steinunn I. Stefánsdóttir M.Sc. í viðskiptasálfræði, M.Sc. í 
streitufræðum 
Verð:  9.500 kr. 
 
Facebook sem markaðstæki – fyrir lengra komna 
Áfram er haldið þar sem frá var horfið á grunnnámskeiði um Facebook 
og markaðssetningu. Fjallað er um auglýsingar á Facebook. Farið er 
yfir tæknilegar uppsetningar í auglýsingakerfinu. Flýtileiðir, viðburðir, 
hvað á að auglýsa, uppsetning, markhópar og verðhugmyndir er 
meðal þess sem fjallað er um. Fléttað er inn í umfjöllunina mismuni á 
markaðssetningu á hefðbundnum miðlum og samfélagsmiðlum. Þeir 
sem hafa setið námskeiðið Facebook sem markaðsstæki býðst 20% 
afsláttur af þessu námskeiði. 
Hvenær: Þri. 16. og fim. 18. mars kl. 9:00-12:00 (2x) 
Kennari: Maríanna Friðjónsdóttir, sviðsstjóri hjá Kvikmyndaskóla 
Íslands 

Verð:  14.500 kr. 
 
 
 



 

Gæðastjórnun - hugmyndafræði, stefna, aðferðir og umbótastarf 
Ætlað stjórnendum og starfsmönnum sem taka virkan þátt í að byggja 
upp gæðastjórnun og umbótastarf á sínum vinnustað. Farið verður í 
hugmyndir, aðferðir og þróun gæðastjórnunar. Einnig fjallað um 
ábyrgð og hlutverk stjórnenda í gæðastarfi. Kynntar mats- og 
mæliaðferðir í gæðastarfi. Áhersla er lögð á að vinna hagnýt verkefni 
sem miða að því að móta gæðastefnu, leysa vandamál í ferlum og 
setja fram lausnir í formi verklagsreglna.  
Hvenær: Þri. 23. mars kl. 8:20-15:50, mið. 24. og fim. 25. mars kl. 
12:30-16:30 (3x) 
Kennari: Davíð Lúðvíksson, rekstrarverkfræðingur  
Verð:  14.500 kr. 

Bætt skipulag með hugarkortum (e. MindManager) 
Hugarkort geta hjálpað öllum við að skipuleggja vinnu sína og 
verkefni. Myndræn framsetning hugarkortanna flýtir fyrir í 
skipulagningarvinnunni sjálfri og hjálpar fólki að fá betri yfirsýn yfir 
verkefnin sín. Forrit sem útbúa hugarkort geta síðan bætt um betur. 
Forritin bjóða upp á ýmiskonar útvíkkun hugarkortanna, þannig að 
utanumhald, flokkun og skráning nauðsynlegra upplýsinga verður 
markviss og skilvirk. Námskeiðið hentar öllum þeim sem vilja tileinka 
sér skemmtilega aðferð til að auka skilvirkni í leik og starfi. 
Hvenær: Mið. 14. apríl kl. 8:30-12:30 
Kennari: Hróbjartur Árnason, lektor við menntavísindasvið HÍ 
Verð:  12.500 kr. 
 
Að gera gott betra – Bætt þjónusta, ánægðari viðskiptavinir 
Námskeiðið er ætlað öllum þeim sem taka á móti og þjónusta 
viðskiptavini fyrirtækja og stofnana. Á námskeiðinu er lögð áhersla á 
að skilgreina hvað skiptir viðskiptavini mestu máli í viðskiptaferlinu og 
hvernig má gera góða þjónustu enn betri. Starfsmaður sem veitir 
afbragð góða þjónustu hefur ráðandi hlutverki að gegna þegar kemur 
að því að tryggja fyrirtækinu eða stofnuninni framtíðarviðskiptavini. Um 
leið skapar hann sér sérstöðu á sínum vinnustað sem 
eftirsóknarverður starfskraftur.  
Hvenær: Mán. 12. og 19. apr. kl. 8:30-11:30 (2x) 
Kennari: Guðrún Sverrisdóttir, þjónusturáðgjafi 
Verð:  15.800 kr. 
 
 
 
 



 

Starfstengd siðfræði 
Fjallað er um siðareglur starfsstétta, fagmennsku, þagnarskylduna og 
trúnað við skjólstæðinga og viðskiptavini.  Á námskeiðinu verður 
einkum fjallað um hvað felst í fagmennsku og mikilvægi fagstétta í 
nútímasamfélagi. Rætt verður sérstaklega um siðareglur starfsstétta, 
hvaða hlutverki þær gegna og að hvaða leyti siðareglur eru ólíkar 
lögum.  
Hvenær: Þri. 13. apríl kl. 14:15-19:15 
Kennari: Salvör Nordal, forstöðumaður Siðfræðistofnunar 
Verð:  14.800 kr. 
 
Twitter – hvað er nú það? 
Twitter varð einn áhrifamesti miðill ársins 2009. Twitter er meðal þeirra 
samskiptavefja, sem hvað hraðast breytir hugmyndum okkar og 
aðferðum við að vinna saman, skilja saman, móta heiminn saman. Á 
námskeiðinu er farið yfir tæknilega uppbyggingu twitter-síðunnar og 
hvernig hægt er að breyta útliti, nýta sjálfvirkni til bakgrunnsbreytinga, 
hvernig twitter er tengdur Facebook og heimasíðu fyrirtækisins. 
Fléttað er inn í verklega þætti upplýsingum um aðferða- og 
hugmyndafræði. Á þessu örnámskeiði er einungis farið í fyrstu skrefin 
að twittervæðingu þeirra sem taka þátt.  
Hvenær: Mið. 14. apríl kl. 16:30-19:30 
Kennari: Maríanna Friðjónsdóttir, sviðsstjóri hjá Kvikmyndaskóla 
Íslands 
Verð:  8.500 kr. 
 
Markvissari tölvupóstsamskipti - skipulag, yfirsýn og betri 
vinnufriður - 
Á námskeiðinu verða kynntar leiðir til að tengja tölvupóstinn við 
dagatal og verkefnalista í þeim tilgangi að bæta skilvirkni og skipulag. 
Einnig verður fjallað um leiðir til að rekja öll samskipti við tengiliði. 
Námskeiðið verður sett fram með þeim hætti að allir þátttakendur fá 
skriflegar leiðbeiningar um hagnýtar stillingar á helstu forritum sem 
notuð eru til að stilla tölvupóstsamskipti, s.s. Lotus Notes og Outlook.  
Hvenær: Mið. 21. apríl kl. 9:00-12:00 
Kennari: Gunnar Jónatansson, framkvæmdastjóri 
Verð:  8.500 kr. 
 
Verkfærakista Google – samskipti og samvinna 
Google er vinsælasta leitarvél í heimi. En Google er mikið meira en 
leitarvél því fyrirtækið hefur verið í framvarðarsveit við að þróa 
samskipta- og samvinnuhætti 21. aldarinnar. Verkfæri í gullakistu 
Google geta orðið að töfratækjum, í höndum þeirra sem kunna með 



 

að fara, undir kjörorðinu “meira fyrir minna”. Námskeiðið er tilvalið fyrir 
alla þá sem vilja flytja samskiptin yfir á ódýrari og skilvirkari vettvang 
og hentar sérstaklega vel þeim sem vilja efla samvinnu hópa og 
teyma.  
Hvenær: Mið. 20. og 27. apríl og 5. maí kl. 13:00-16:00 (3x) 
Kennari: Maríanna Friðjónsdóttir, sviðsstjóri hjá Kvikmyndaskóla 
Íslands 
Verð:  19.500 kr. 

 
Innri gæðaúttektir fyrir stofnanir og fyrirtæki  
Ætlað þeim sem annast innri úttektir á gæðakerfum. Þátttakendur 
þurfa að hafa grunnþekkingu á gæðastjórnun og stöðlum fyrir 
gæðakerfi s.s. ISO 9000, ISO 14000 eða EN 45000. Markmiðið er að 
þátttakendur læri að undirbúa, skipuleggja og gera innri gæðaúttektir á 
gæðakerfi fyrirtækis og meta virkni þess.  
Hvenær: Áhugasamir eru beðnir um að skrá sig. Starfsmaður EHÍ 
hefur samband við alla skráða þátttakendur um leið og dagsetning 
liggur fyrir með að lágmarki 10 daga fyrirvara. Námskeiðið er 2 x 5 
klst. 
Kennarar: Kjartan J. Kárason, framkvæmdastjóri hjá Vottun hf. og 
Einar Ragnar Sigurðsson, gæða- og öryggisstjóri Skýrr hf. 
Verð:  47.500 kr. 
 
 
 
 
 
 
 

 

Endurmenntun á Facebook 
  
Við erum með síðu á Facebook þar sem hægt er að fylgjast með 
starfseminni, námskeiðsframboði og skemmtilegum uppákomum . 
 
Við hvetjum alla til að gerast vinir eða aðdáendur okkur þar. Sjá 
www.facebook.com/endurmenntun.is 
  

 
 
 
 

http://www.facebook.com/endurmenntun.is


 

Sérsniðnar lausnir 

 
Endurmenntun býður upp á margvíslegar sérsniðnar lausnir fyrir stærri 
og smærri fyrirtæki og stofnanir. Námskeið þessa bæklings má flest fá 
sem sérsniðna lausn.  
 
Ávinningur sérsniðinna lausna eru umtalsverður sem felst meðal 
annars í eftirfarandi atriðum. 
 
Aðlögun náms að starfsemi 
Kennari námskeiðsins reynir eftir föngum að sníða efnistök og 
áherslur að viðkomandi starfsemi. Umræður milli kennara og 
þátttakenda um efnisþætti námskeiðs verða markvissari þar sem þær 
snúa beint að verkefnum og starfsemi fyrirtækisins; þekkingin er strax 
sett í samhengi við raundæmi úr veruleika starfsfólksins.   
 
Hagkvæmari valkostur 
Endurmenntun gerir fast tilboð miðað við tímafjölda og fjölda 
þátttakenda. Kostnaður fyrir hvern þátttakanda er því töluvert lægri en 
ef greitt er fullt einstaklingsgjald á opnu námskeiði Endurmenntunar.   
 
Húsnæði og tímasetning 
Námskeiðið getur hvort sem er farið fram á vinnustað eða í húsnæði 
Endurmenntunar. Kostur við að nýta sér rými Endurmenntunar er nýtt 
umhverfi fyrir starfsfólk og ýmis þjónustu svo sem fyrsta flokks 
kennslustofur og veitingar fyrir þátttakendur. Námskeiðin eru einnig 
sniðin að þeirri tímasetningu sem hentar fyrirtækjum og stofnunum 
hverju sinni.  
 
Skírteini  
Allir þátttakendur sérsniðinna námskeiða fá skírteini Endurmenntunar 
til staðfestingar þátttöku. Kannanir hafa sýnt að starfsfólk metur gildi 
skírteina Endurmenntunar, enda hefur stofnunin um árabil verið fyrsti 

valkostur fagfólks hvað símenntun varðar.  
 
 
Nánari upplýsingar gefur Ragna Haraldsdóttir, verkefnastjóri í síma 
525 4927. Fyrirspurnir er einnig hægt að senda til Rögnu á netfangið 
rh@hi.is  

